
XIX.





BONG-LOAN






„Kanapa loe nangis lagi di sini? Hajo kita kaloear; dangsoe betoel lagi maen di atas tabang; loe tento beon taoe liat."

Jang berkata itoe ada satoe djedjaka, beroesia paling banjak anam belas tahon. Dekat padanja ada doedoek satoe anak prampoean di atas batoe, jang sedeng menepas aer mata.

Sakean lama nona itoe tinggal tida mendjawab, hingga itoe anak lelaki, jang berdiri di dampingnja, djadi berkata poelah:

„Sabetoelnja sebab apa si loe menangis di sini, Bong-loan, sedengan di loear ada begitoe rameh orang menonton?"

Anak prampoen itoe gosok lagi matanja dengen oedjoeng badjoe, kamoedian baroe menjaoeat, katanja:

„Engga apa-apa."

„Si Sioe-kioe apain sama loe?"

„Engga."

„Apa loe poenja entjim poekoel lagi?"

„Engga."

„Engga? habis kenapa loe nangis?"

Bong-loan berdiam kombali, hingga djedjaka itoe djadi lantas menanja poelah:

„Bilang sama goea: siapa si jang soeda apa-apa in sama loe?"

